ՆԱԽԱԳԻԾ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 

ՕՐԵՆՔԸ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՔՐԵԱԿԱՆ ԴԱՏԱՎԱՐՈՒԹՅԱՆ ՕՐԵՆՍԳՐՔՈՒՄ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ
ՀՈԴՎԱԾ 1. Հայաստանի Հանրապետության 1998 թվականի հուլիսի 1-ի քրեական դատավարության օրենսգրքի (այսուհետ՝ Օրենսգիրք) 183-րդ հոդվածի             1-ին մասը՝ «կարճման»  բառից հետո, լրացնել «՝ բացառությամբ սույն հոդվածի  4.1.-րդ մասով նախատեսված դեպքերի:» բառերով:
ՀՈԴՎԱԾ 2. Օրենսգրքի 183-րդ հոդվածը լրացնել նոր 4.1. մասով՝ հետևյալ բովանդակությամբ.

«4.1.Անկախ դիմողի կողմից բողոք ներկայացնելուց` հետաքննության մարմինը, քննիչը, դատախազը սույն հոդվածի 1-ին մասով նախատեսված դիտավորյալ հանցագործության փաստով հարուցում է քրեական գործ այն դեպքում, եթե հանցանք կատարողը այդ հանցագործությունը կատարելուն նախորդող երեք տարվա ընթացքում սույն օրենսգրքի 35-րդ հոդվածի 1-ին մասի 4-րդ, 5-րդ, 6-րդ կամ 13-րդ կետերի կամ սույն օրենսգրքի 37-րդ հոդվածի հիմքով ազատվել է քրեական պատասխանատվությունից դիտավորությամբ կատարված հանցագործության համար կամ դիտավորությամբ կատարված հանցագործության համար դատապարտվել է: Այս դեպքում քրեական գործը հարուցվում և քննվում է սույն օրենսգրքով  սահմանված ընդհանուր կարգով, և տուժողի ու կասկածյալի կամ մեղադրյալի կամ ամբաստանյալի հաշտության դեպքում քրեական հետապնդումը չի դադարեցվում:»:
ՀՈԴՎԱԾ 3. Սույն օրենքն ուժի մեջ է մտնում պաշտոնական հրապարակմանը հաջորդող տասներորդ օրը:

Հայաստանի Հանրապետության

      Նախագահ







Ա. Սարգսյան

